
sþ. 764. Tillaga til þingsályktunar [449. mál]
um að sjávarútvegsráðuneyti fari með fiskiræktarmál.

Flm.: Kjartan Jóhannsson, Eiður Guðnason, Kristín Halldórsdóttir,
Ellert B. Schram, Geir Gunnarsson.

Alþingi ályktar að skora á ríksstjórnina að gera breytingu á reglugerð nr. 96 31. des.
1969, um Stjórnarráð Íslands, sem feli í sér að fiskeldi, klak og skyld starfsemi í
fiskiræktarstöðvum verði á verksviði sjávarútvegsráðuneytis.

Greinargerð.
Ekki verður af gildandi reglugerð um Stjórnarráð Íslands ráðið hvaða ráðuneyti fer

með fiskeldi og skylda starfsemi í fiskiræktarstöðvum. Í reglugerðinni er tiltekið að "Veiði í
ám og vötnum svo og önnur veiðimál, er eigi ber undir annað ráðuneyti" sé á verksviði
landbúnaðarráðuneytis. Ekki er ætlunin með þessari tillögu að breyta því. Hin nýja og
vaxandi atvinnugrein, fiskeldi í sérstökum fiskiræktarstöðvum, fellur hins vegar ekki undir
þessa skilgreiningu.

Nauðsynlegt er að kveða á um undir hvaða ráðuneyti þessi nýja atvinnugrein heyri. Hér
er gerð tillaga um að sjávarútvegsráðuneytið fari með þessi mál enda vafalaust að fiskeldi á
samleið með sjávarútvegi í mörgum atriðum þ. á m. í markaðsmálum.


